
O‘zbekiston kelajagi bo‘lgan yoshlar har tomonlama aqliy rivojlanishi uchun zarur bo‘lgan
bilimlarni, shu bilan birgalikda chet tillarini ozlashtirishda, psixologik yondashuvlar, amaliy
psixologik mashgqlar asosida dars mashg‘ulotlarni boyitib borishni talab gilinmoqda.

Shu boisdan, turli soha mutaxassislari 0z ona tilini mukammal bilish bilan bir gatorda, bir
nechta xorijiy tillarni bilishi va muloqot qila olishi magsadga muvofiq.

Mamlakatimizda xorijiy tillarni o‘rgatishni ommalashtirishni yangi bosqichga olib chigish
va sohani rivojlantirish uchun tizimli ishlarni tashkil etish, ulg‘ayib kelayotgan yosh avlodni har
tomonlama barkamol qilib tarbiyalash, buning uchun barcha shart-sharoitlarni yaratish
masalalarini pedagogik va psixologik jihatdan ilmiy izlanishlar olib borishni taqoza etmoqda.
Buning sababini har yili Xorijiy tillarni o‘zlashtirish ta’lim muassasalarida talabalar soni ortib
borishida ko‘rishimiz mumkin.

Hozirgi kunda biz til o‘rganishni nafagat maktab, kollej, litsey va oliy yurtlar miqyosida,
balki bog‘cha tarbiylanuvchilari orasida ham ko‘rishimiz mumkin. Bundan shuni ko‘rishimiz
mumKkinki, Yurtimiz taraqqiy etayotgan bir bosqgichda, jamiyatimizning eng yosh gatlami ham
chet tillarini o‘rganishga bel bogladi. Ma'lumki, ko‘plab rivojlangan davlatlarning tillarini
o‘rganish, jahon ilm fani taraqqiyoti yutuqlarini o‘rganishga va egallashga vosita vazifasini
o‘taydi.

Mamlakatimizda amalga oshirilayotgan ta’lim islohotlari jarayonida professor-o‘qituvchi
faoliyatiga qo‘yiladigan talablarda ular ham xorijiy tillarni bilishi talabi qo‘yilgan. Shu boisdan
ta'lim jarayonida o‘qituvchi faoliyatining individual-psixologik va ijtimoiy-psixologik
xususiyatlarini hisobga olgan holda katta yoshdagi professor-o‘qituvchilarga xorijiy tillarni
o‘qitish tizimi yo‘lga qo‘yilmoqda.

Xorijiy til o‘rganishning va uni o‘rgatishning psixologik o‘ziga xosligi chet tildagi matnni
idrok etish, chet tilidagi so‘zlarni xotirada saqlash bilan talabalar o‘zga tillarni o‘zlashtirish
jarayonida ularning o‘zga tildagi tafakkuri kengayib borishini ta’'minlashning psixologik
jihatlarini bilishni talab giladi. Ta’lim muassasalarida xorij tillarni o‘zlashtirish jarayoni talaba
yoshlarning psixologik xususiyatlari, aqliy taraqqiyotining psixologik qonuniyatlaridan
xabardor bo‘lishi, talabaning psixologik taraqqiyotiga faol ta’sir giluvchi omillarni o‘rganish
ular bilan bo‘ladigan munosabatlar uchun zarur psixologik ma’lumotlarni o‘z ichiga oladi.

Xorijiy tillarni o‘rganish jarayonida albatta shaxsni yosh psixologik xususiyatlari farq
qgiladi. Ta’'lim muassasalarining barcha qatlamlarida xorijiy tillarga bo‘lgan qiziqish va o‘qitish
tizimlarini kuchaytirishga oid o‘quv mashg‘ulotlari, darslik va o‘quv qo‘llanmalar amaliyotda

go‘llanilib kelmoqgda. Shunday bo‘lsada, ta’lim muassasalarida pedagog kadrlar uchun va talaba
yoshlar o‘rtasida yangi zamonaviy ilg‘or tajribalar ya'ni psixologik nuqtai nazardan qaraganda
psixolingvistik bilimlar zarurati seziladi.

Talabalar oliy ta’'lim muassasalariga fagat qoida va testlarni yodlash orqgali emas, balki til
ko‘nikmalarini o‘zlashtirgan holda o‘qishga kirmoqda. Bunday talaba bilan shug‘ullanish
o‘gituvchiga ham yengillik yaratadi. Pedagog talabada mazkur ko‘nikmalarni rivojlantirishga
emas, balki takomillashtirishga ko‘proq €’tibor qaratilishi lozim. O‘z navbatida, talabalar ham
mutaxassislik fanlarini giyinchiliksiz, mustaqil bemalol o‘zlashtirishga qaratilgan innovatsion
mashg‘ulotlarni boyitish lozim.

Bugungi kunda barcha fanlarni o‘qitish jarayoniga kompetensiyaviy yondashuv keng
tatbiq etilmoqda. Talaba yoshlarga fan bo‘yicha bilim, ko‘nikma va malaka berishning o‘zi
yetarli emasligi, balki hosil gilingan tushunchalarni turli vaziyatlarda amaliy qo‘llash layoqatini
shakllantirish zarurligi ayon bo‘lmoqda. Jahonda oliy ta’lim muassasalari o‘rtasidagi raqobat
kurashi va “TOP” reytinglar yuritilishi oliy ta’lim muassasalari raqobatbardoshligini
oshirishning marketing strategiyalaridan samarali foydalanish bo‘yicha izlanishlar olib borish
dolzarbligi malakali xorijiy tillarni yaxshi o‘zlashtirgan kadrlar bilan ta’'minlashni talab qiladi.

Talabalar xorijiy tillarni o‘zlashtirishini psixologik jihatdan o‘rganishning zarurati va
dolzarbligi bo‘yicha ta’lim muassasalardagi pedagoglarga katta mas’uliyat yuklamoqda. Shu
boisdan talabalar xorijiy tillarni o‘zlashtirishning o‘ziga xos psixologik xususiyatlari bo‘yicha
bir qator psixologik ilmiy tadqiqotlarni taqoza qiladi. Xorijiy tillarni o‘zlashtirishda psixologik
o‘ziga xoslik va individual psixologik xususiyatlarni hisobga olgan holda o‘quv mashg‘ulotlari
olib borilishi magsadga muvofiqdir. Oliy ta’lim muassasalari zamonaviy bilim va ko‘nikmalarga
ega, ilg‘or fan-texnika yutugqlarini egallagan intellektual kadrlarni tayyorlash hamda professor-
o‘gituvchilarning ilmiy salohiyati va professional ta’lim beruvchilar orasida raqobatni yanada
oshirish maqgsadida yuqori malakali mutaxassislarni jalb etish zarurati kelib chigadi.

Psixolog olimlar tomonidan olib borilgan tadqiqotlar shuni tasdigladiki, tillarni o‘rganish
miyaning eng murakkab, “ijro etuvchi” funksiyalari uchun javob beradigan sohalarini
rivojlantiradi. Bular, masalan, turli vazifalarni almashtirish, rejalashtirish, fikr yuritish,
muammolarni hal qilish, axborotni filtrlash kabi jarayonlar asoslab o‘tilmoqda. Shu jumladan,
chet tilini o‘rganish inson xotira va tafakkurni rivojlantiradi, insonning ichki dunyosini boyib
borishini ta’'minlaydi, ona tilining milliy madaniyati va xususiyatlarini yaxshiroq tushunishga
yordam beradi hamda stereotiplar yo‘q qiladi degan ilmiy fikrlarni ilgari suradi.

G.A.Guseinovaning “Xorijiy tilni o‘rganish uchun psixologik shartlar” ilmiy maqolasida
zamonaviy dunyoda chet tillari tobora muhim ahamiyat kasb etishi, ularni o‘rganish
madaniyatlararo muloqotni muvaffaqiyatli amalga oshirishning asosiy shartlaridan biriga
aylanib borishi va lingvistik o‘ziga xoslikni shakllantirish vositasi sifatida ishlaydi deb ta’kidlab
o‘tgan. Xorijiy tillarini o‘rganish jarayoni va uning samaradorligini oshirish uchun tegishli
shart-sharoitlar shaxsning psixologik xususiyatlari katta ta’sir ko‘rsatadi[2].

E.P.Ilin ingliz tilini o‘rganishga oid ilmiy tadqiqotlarida, xorijiy tillarini o‘rganish nafaqat
o‘gituvchi faoliyatining uslubi va mazmuniga bog'liq, balki talabalarining shaxsiy psixologik
xususiyatlariga, shuningdek ularni o‘rganish jarayoniga ta’sir qiluvchi ijtimoiy-psixologik
omillarga ham bog'liq - degan ilmiy fikrlarini berib o‘tgan .

[.LAZimnaya o‘z tadqiqotida “...Chet tilini o‘qitishga shaxsiy-faollik yondashuvi kitobida
muhokama qilingan, shubhasiz, bugungi kunda chet tilini o‘qitish psixologiyasining asosini
tashkil etuvchi asosiy muammolarni tanlashni ham belgilab berdi”.

J.C.Vigotskiy ilmiy ishlarida, xorijiy tilning o‘quv predmeti sifatida o‘ziga xos xususiyatlari
va uni o‘zlashtirish jarayonining o‘ziga xos xususiyatlarini ona tilini o‘zlashtirish jarayoni bilan
tagqoslaganda tahlil qilib, “ona tili, birinchi navbatda, shaxsning ijtimoiy tajribasi va shundan
keyingina ushbu funksiyani bajarish bilan birga o‘z fikrlarini ifoda etish vositasidir” deb
ta’kidlaydi.

N.V.Evdoksina “Texnika oliy ta’lim muassasalarida talabalarning psixologik xususiyatlari”
nomli ilmiy maqolasida texnika sohasidagi talabalarda o‘ziga ishonchni, kasbiy
kompentenlikning va boshqada kognitiv jarayonlarning rivojlanishi haqida ilmiy xulosalar
bergan. [5]

Ta’'lim muassasalarida talaba yoshlarga ingliz tilini o‘qitishning asosiy magsadi chet tilida
muloqot qilishga tayyorlashdir. Pedagoglar talaba yoshlarni har tomonlama xorij tillarni
o‘zlashtirishga yordam qiladi, shu bilan birga talabalarda psixologik o‘ziga xoslik rivojlanib
borishiga ham imkon yaratiladi.

